
Né pérputhje me dispozitat e nenit 26 té Ligjit mbi Arsimin e Larté té Republikés sé
Kosovés — Nr. 04/L-037(Gazeta Zyrtare e Republikés sé Kosovés / nr. 14 / 9 shtator 2011,
Prishtiné), dispozitat e nenit 10 paragrafi 4.2. té¢ Udhézimit Administrativ t&¢ MASHT-it nr.
02/2013, dhe nenit 122 té Statutit té Kolegjit "PJETER BUDI", Bordi Drejtues i Kolegjit,
mé 15.01.2020, miratoi

RREGULLORE
PER KRITERET DHE PROCEDURAT E DHENIES DHE NJOHJES SE
THIRRJEVE AKADEMIKE - SHKENCORE.

l. Dispozitat e Pérgjithshme

Neni 1.
Me dispozitat e késaj Rregulloreje pércaktohen kriteret, procedura e dhénies, emérimeve,
riemérimeve dhe njohjen e titujve (thirrjeve) akademike pér stafin akademik té Kolegjit
“Pjetér Budi” - Prishting.

Neni 2.
2.1. Né Kolegjin “Pjetér Budi” veprimtariné mésimore, shkencore dhe profesionale e
ushtrojné mésimdhénésit (profesorét, ligjéruesit, asistentét), bashképunétorét dhe punétorét
shkencoré, e drejta e té ciléve pércaktohet me zgjedhje né thirrjen shkencore — mésimore
dhe né thirrjen e bashképunétorit.
2.2. Késhilli Mésimor - Shkencor, me propozim té Komisionit Recensues té ngritur nga
Késhilli i Kolegjit, gézon liriné dhe té drejtén pér té miratuar dhe akorduar tituj akademiké
dhe pér té pércaktuar kriteret e zgjedhjes né bazé té:
- Ligjit pér Arsimin e Larté té Republikés sé Kosovés, Ligji nr. 04/L-037, neni
26, (Gazeta Zyrtare e Republikés sé Kosovés / nr. 14 / 9 shtator 2011, Prishtiné)
- Udhézimit Administrativ t¢ MASHT-it 2/2013, neni 10 paragrafi 4.2.
2.3. Thirrjet akademike té miratuara né bazé té kritereve nga alineja 2 e kétij neni do té
kené mundési té njohjes publike, pér géllime punésimi si dhe pér shérbime té tjera publike
né Kosové.
Neni 3.
Secili person i cili pranohet né procesin mésimor dhe hulumtues né Kolegj, qofté né
mésimdhénie apo detyra udhéheqgése akademike dhe hulumtuese, duhet ti akordohet thirrja
akademike né bazé té kritereve té pércaktuar me keté Rregullore, ose t’i pranohet thirrja
shkencore e fituar né ndonjé institucion tjetér té Arsimit té Larté né vend ose jashté vendit.
Neni 4.
Thirrja akademike i jepet kandidatit gé i plotéson kushtet, i cili konkurron pér puné né
nivelin akademik, shérben si déshmi e ngritjes profesionale shkencore dhe kryerjes sé
hulumtimeve shkencore.

Il. Thirrjet (titujt) akademik

Neni 5.

2.1. Thirrjet akademike akordohen nga Késhilli Mésimor Shkencor né pérputhje me
standardet ndérkombétare té dhénies sé titujve akademiké dhe né pajtim me Ligjin pér
Arsimin e Larté té Republikés sé Kosovés, dhe Statutin e Kolegjit “Pjetér Budi”.
2.2. Thirrjet akademike, té cilét akordohen nga Kolegji “Pjetér Budi”, jané:

a. Profesor;

b. Profesor i Asociuar

c. Profesor Asistent;

¢. Ligjérues;

d. Asistent, dhe

dh. Lektori i gjuhéve té huaja.

1. Kushtet dhe kriteret pér dhénien e thirrjeve akademike

Neni 6.
Profesorét e rregullt, profesorét e asociuar dhe profesorét asistenté duhet té jené né gjendje
té déshmojné njé nivel té suksesshém té mésimdhénies, hulumtimit dhe té praktikés
profesionale apo artistike, gé do té vlerésohet nga sé paku tre recensues gé kané sé paku
njé titull mé té larté se thirrja aktuale e kandidatit pér avancim.

Neni 7.
Profesorét e rregullt, profesorét e asociuar dhe profesorét asistenté duhet té kené té
pérfunduara doktoraté dhe té kené njé numér té publikimesh né revista me recension
ndérkombétar. Profesorét e rregullt gjithashtu duhet té jené né gjendje té demonstrojné
udhéhegje té suksesshme akademike pérmes hartimit t€ kurrikulit, risive pedagogjike,
hulumtimit dhe publikimit sé paku pér teté (8) vjet.

Neni 8.
1. Pér Thirrjen akademike t& profesorit té rregullt kandidati duhet t’i plotésojé kéto
kushte:
1.1. Té keté gradén e doktorit té shkencés;
1.2. Té tregojé nivel té larté dhe kompetencé akademike e pérvojé shkencore pér
Iéndén, gé déshmohet me:
1.2.1. Njé numér té réndésishém té monografive, teksteve mésimore, publikimeve né
revista shkencore ndérkombétare, me mé sé paku 5 punime né SCOPUS ose

WEB OF SCIENCE té publikuara né revista shkencore ndérkombétare, si
autor i paré ose korrespodenté;

1.2.2. Pjesémarrje aktive né konferencat kombétare dhe ndérkombétare;

1.2.3. Kirijime a punime té njohura ose té keté pasur prezantime publike dhe té keté

kontribuar né zhvillimin e kulturés dhe artit;

1.2.4. Pérvojé afatgjaté né projekte té& kérkimeve themelore dhe té aplikueshme;

1.2.5. Aftési pedagogjike pérmes praktikés sé arsyeshme;

1.2.6. Aftési pér udhéheqgje akademike;

1.2.7. Udhéhegje té temave master dhe té doktoratés.

2. Thirrja akademike dhe punésimi pér Profesorin e rregullt jané pér kohé té
pacaktuar.

Neni 9.

3. Pér thirrjen akademike té profesorit t€ asocuar kandidati duhet t’i plotésojé kéto
kushte:

3.1.Té keté gradén e doktorit té shkencés;

3.2. Té keté punime monografike, publikime né revista ndérkombétare shkencore, mé
sé paku tri (3) punime né SCOPUS ose WEB OF SCIENCE si autor i paré ose
korrespodent;

3.3. Té tregojé aftési pér mésimdhénie;

3.4. Té déshmojé puné, dije dhe mjeshtéri né 1&ndén e Iémit pérkatés.

4. Té gjitha emérimet pér tituj si dhe kohézgjatja e punésimit éshté 4 vite.

Neni 10.

1. Pér titullin akademik té profesorit asistent, kandidati duhet t’i plotésojé kéto
kushte:

1.1.Té keté gradén e doktorit t& shkencés;

1.2. Té keté botuar monografi, publikime né revista ndérkombétare shkencore, mé sé
paku njé (1) punim kryesor té publikuar dhe té shqyrtuar né revista shkencore
ndérkombétare, si autor i paré ose koautor;

1.3.Té& tregojé aftési pér mésimdhénie;

1.4.Té keté sé paku tri vite pérvojé pune né procesin mésimor né Arsimin e Larté;

2. Te gjitha emérimet pér tituj si dhe kohézgjatja e punésimit éshté 4 vite.

Neni 11.
1. Pér thirrjen akademike té ligjéruesit, kandidati duhet t’i plotésojé kéto kushte:
1.1. Té keté gradén e masterit té shkencés apo ekuivalent me té (magjistér shkence sipas
sistemit té vjetér);

1.2. Té keté publikime shkencore né revista vendore dhe ndérkombétare shkencore, mé
sé paku njé (1) punim kryesor, si autor i paré ose bashkautor;

1.3. Té tregojé aftési pér mésimdhénie;

1.4. Té keté sé paku njé (1) vite pérvojé pune né procesin mésimor né Arsimin e Lartg;

2. Té gjitha emérimet pér tituj si dhe kohézgjatja e punésimit éshté 3 vite.

Neni 12.

1. Pér titullin e asistentit, kandidati duhet t’i plotésojé kéto kushte:
1.1. Té keté pérfunduar me sukses studimet Master né drejtimin pérkatés;

1.2. Té jeté jo mé i vjetér se 30 vjet kur emérohet pér heré té parg;

1.3. Té jeté i regjistruar né studimet e Doktoratés me rastin e rizgjedhjes.

2. Te gjitha emérimet si dhe kohézgjatja e punésimit éshté 3 vite.

3. Asistentét mbajné orét e ushtrimeve né studimet Bacelor dhe Master. Pérjashtimisht
asistenti qé éshté i rizgjedhur, né mungesé té profesorit pér léndén, mund té
autorizohet pér mbajtjen e ligjératave té kufizuara né studimet Bagelor me
autorizimin e késhillit mésimor — shkencor té Kolegjit, dhe nén mbikéqyrjen e njé
mésimdhénési nga Programi Studimor pérkatés.

Neni 13.
1. Pér thirrjen lektor i gjuhéve té huaja, kandidati duhet t’i plotésojé kéto kushte:

1.1.T& keté té pérfunduar me sukses studimet themelore né gjuhén e zgjedhur;
1.2.T& keté aftési té shkélgyeshme té gjuhés sé zgjedhur;
1.3.T& déshmojé aftési pér mésimdhénie,

2. Te gjitha emérimet pér tituj si dhe kohézgjatja e punésimit jané pér 3 vite.

Neni 14.
Mésimdhénésit e Kolegjit, bashképunétorét dhe punétorét shkencoré, né punén,
veprimtariné dhe sjelljet e tyre né Kolegj duhet t’u pérshtaten parimeve morale dhe etnike
té sé vértetés shkencore dhe kritike, pér ta mbrojtur autoritetin e Kolegjit.

Neni 15.
Kolegji do té ndérpresé kontratén mbi punén, né qofté se mésimdhénési dhe bashképunétori
me veprime té tija cenon rendin, autoritetin, dinjitetin dhe etikén e mésimdhénésit té
Kolegjit.

Neni 16.

Me géllim té avancimit té punés mésimore-shkencore, Kolegji mund té ftojé dhe té emérojé
shkencétaré té njohur nga vendi dhe bota si “mésimdhénés vizitor”, t& cilét do mbajné
mésim dhe marrin pjesé né projekte shkencore. Vendimin mbi ftesén dhe emérimin e
mésimdhénésve vizitoré té Kolegjit e merr Dekani me propozim té Késhillit Shkencor —
Mésimor dhe né kushte té pércaktuara me Statut dhe mé kété Rregullore mbi dhénien e
thirrjes “mésimdhénési vizitor”.

Neni 17.
15.1. Késhilli Shkencor — Mésimor i Kolegjit, zhvillimin e njé pjese té 1éndés ose téré
1éndén, mund t’ia besojé mésimdhénésit ose punétorit shkencor nga institucioni tjetér i
shkollimit té larté ose té ndonjé instituti shkencor kérkimor.
15.2. Mbajtja e njé pjese ose lénd€s mésimore né térési, mund t’i besohet edhe
mésimdhénésit, punétorit shkencor té njohur ose ekspertit kulminant ndérkombétar.
15.3. Nése personat nga paragrafi 1 dhe 2 e kétij neni nuk jané té zgjedhur né thirrje
shkencore-mésimore, mund té zgjidhen né kété thirrje sipas procedurés sé pércaktuar me
kété Rregullore dhe me Statut, dhe t’ju jepet e njéjta si thirrje titullaré.

Neni 18.
16.1. Né Kolegj, punétori shkencor zgjidhet edhe né thirrjet shkencore, gé jané:
bashképunétor shkencor, bashképunétor i larté shkencor dhe késhilltar shkencor.
Zgjedhja né thirrjet shkencore zbatohet sipas procedurés dhe kushteve té pércaktuara me
ligj.
16.2. Punétori shkencor, nése nuk ka punime té reja shkencore té publikuara pas zgjedhjes
sé fundit, mund té zgjidhet sérish né té njéjtén thirrje.
16.3. Thirrjet shkencore, késhilltar shkencor, pas zgjedhjes sé dyté né até thirrje, béhen té
pérhershme.

V. Procedura e dhénies té thirrjeve akademike né Kolegj.

Neni 19.
17.1. Zgjedhja né thirrje shkencore-mésimore, dhe thirrje bashképunétoré, béhet né bazé
té konkursit publik.
17.2. Konkursi publik botohet né gazetén e pérditshme dhe né sajtin zyrtar té Kolegjit.
17.3. Konkursi parimisht publikohet dy heré né vit: né muajin shtator dhe shkurt. Nevoja
pér staf akademik pércaktohet, nga Dekani i Kolegjit né bashképunim me Udhéhegésit e
Programeve Studimore.

Neni 20.
18.1. Pér emérimin dhe dhénien e titujve akademiké, Késhilli Mésimor Shkencor formon
Komisionin recensues né pérbérje prej tre anétaréve.
18.2. Anétarét e komisionit recensues duhet té kené té paktén thirrjen e njéjté akademike
me té thirrjen e cila i jepet kandidatit.
18.3. Komisioni ka pér detyré té béjé vlerésimin e CV-s sé secilit kandidat gé aplikon né
konkurs.
18.4. Pas shqyrtimit dhe vlerésimit t&¢ CV-ve té kandidatéve té paragitur né konkurs,
komisioni paraget raport né Keéshillin Mésimor Shkencor, pér vlerésimin e secilit prej
kandidatéve gé kané aplikuar pér thirrje akademike.
18.5. Késhilli mésimor shkencor ka té drejtén e pranimit dhe refuzimit té kandidatéve té
paragitur pér marrjen e thirrjeve akademike.
18.6. Pér kandidatét té cilét aprovohen nga KMSH-ja, dekani i kolegjit merr vendim pér
dhénien e titujve akademike.

Neni 21.
Zgjedhjen dhe emérimin e stafit akademik e béné Dekani i Kolegjit me vendim té posacém.

Neni 22.
Mésimdhénésit, bashképunétorét dhe punétorét shkencoré lidhin kontraté mbi punén né
Kolegj, né bazé té legjislacionit té zbatueshém.

Neni 23.
23.1. Kolegji obligohet té shpallé konkurs publik né gazetat ditore dhe né sajtin zyrtar ¢do
vit pér vende té lira té punés.
23.2. Nése né konkurs ose shpallje publike, nuk paragiten kandidaté té cilét i plotésojné
kushtet e paraparé me kété Rregullore, Kolegji, sipas nevojés, pér mbarévajtje té procesit
mésimor mund té pranojé edhe kandidaté té cilét nuk i plotésojné kushtet e parapara, té
cilét i angazhon me kontraté té pérkohshme pune.

V. Njohja e thirrjeve akademike té stafit, té fituar jashté vendit

Neni 24.
Kolegji “Pjetér Budi” u njeh titujt e fituar jashté vendit personelit akademik té cilét
aplikojné pér puné né Kolegj, me plotésimin e kétyre kushteve:
- Institucioni i cili ka dhéné titullin akademik té jeté i akredituar dhe i licencuar,
nga Agjencia shtetérore pér Akreditim dhe nga Ministria e Arsimit, dhe
- Sipas legjislacionit té vendit ku éshté marré thirrja akademike, institucioneve té
Arsimi té Larté ju lejohet dhénia e thirrjeve akademike.

Neni 25.
Kandidati i cili aplikon pér njohje té titullit akademik té fituar jashté vendit obligohet t’i
pérmbush kushtet e parapara né nenin 24.

VI. Revokimi i titujve té dhéné nga Kolegji

Neni 26.
Kolegji “Pjetér Budi” mban t& drejtén e revokimit t€ titullit t€ dhéné, sipas procedurés sé
paraparé me kété Rregullore, nése konstatohet se jané béré shkelje té dispozitave té késaj
Rregulloreje si vijon:

- Nése personit té caktuar i éshté dhéné titulli mbi bazén e dokumenteve false, si
diploma e Doktoratés apo Masterit éshté e falsifikuar, (ka prezantuar diplomé
false);

- Nése vértetohet se Disertacioni i Doktoratés apo Tema Master, jané plagjiaturé,
nuk jané punime autentike té kandidatit,

- Nése punimet monografike té botuara, dhe punimet tjera shkencore té
publikuara né revista shkencore, jané té kopjuara apo plagjiaturé,

- Nése konstatohet shkelje e réndé dhe e paarsyeshme e dispozitave té késaj
Rregulloreje.

Neni 27.
27.1. Pas marrjes sé informacioneve pér shkeljen e ndonjérés prej dispozitave té késaj
Rregulloreje dhe se jané gjetur kegpérdorime shkencore, té pérmendura né nenin 26,
Dekani i Kolegjit formon komisionin pér verifikimin e dosjes sé kandidatit.
27.2. Nése komisioni konstaton se jané shkelur dispozitat e késaj rregulloreje, i propozon
Dekanit té Kolegjit pér Revokimin e thirrjes sé dhéné akademike.
27.3. Dekani me vendim vendos pér revokimin e thirrjes sé dhéné akademike.
27.4. Pas revokimit té thirrjes akademike, personit né fjalé i shképutet kontrata e punés.

VIIl. Dispozitat kalimtare

Neni 28.
28.1. Kjo Rregullore zbatohet vetém pér dhénien e titujve akademiké — shkencoré pér stafin
akademik té Kolegjit “Pjetér Budi”.
28.2. Personat t€ cilét nuk aplikojné pér puné né Kolegjin “Pjetér Budi”, nuk kané té drejté
té konkurrojné pér marrjen e thirrjeve akademike.
28.3. Kjo Rregullore mund té shfugizohet dhe ndryshohet sipas procedurés me té cilén
éshté miratuar nga Bordi Drejtues.

VIIl. Dispozitat shfugizuese

Neni 29.
Me hyrjen né fugi té késaj Rregulloreje shfugizohet Rregullorja e datés 8.11.2018, pér
emérimin dhe njohjen e titujve pér stafin akademik.

IX. Hyrja né fuqi
Neni 30.
Kjo Rregullore i ka 30 nene dhe hyn né fuqi ditén e nénshkrimit nga Drejtori i Bordit

Drejtues t€ Kolegjit “Pjetér Budi”.

Drejtori i Bordit Drejtues

Besim AJETI

Tel: +381 38 234 566; +377 44 163 327; +386 49 163 372 e-mail: pjeterbudi@gmail.com
www.pjeterbudi.com



